
бестолковым существом, носимым разными духами, и человеком, предстоящим 

перед Господом как ответственная за себя личность. Восстановление фанатика 

предполагает взять ответственность за самого себя, за свои слова и поступки. 

Ответственность - это позиция личного предстояния человека перед Богом. 

Строители, отвергающие Краеугольный Камень, неизбежно приходят к 

идолопоклонству.  Возврат к Истине, ко Христу означает отказ от кумиров и 

навязчивых «важных» идей и делает важным и ценным самого человека. 

ДИНИЙ БАҒРИКЕНГЛИК ТУШУНЧАСИНИНГ СОЦИАЛ-ПСИХОЛОГИК 

ТАҲЛИЛИ 

 

Холматов Мансур Абдурахим ўғли 

Ўзбекистон халқаро ислом академияси 

“Дин психологияси ва педагогика” кафедраси таянч докторанти 
 

Диний бағрикенглик муаммосини социал психологияда кўпчилик 

тадқиқотчилар ўрганишган. Шулардан бири В.А. Тишков шундай фикрни илгари 

суради, бағрикенглик – бу ҳамма нарсага ижозат берилиши ва ҳамма 

гуноҳларнинг кечирилиши эмас, балки бағрикенглик интолерантликнинг кескин 

шаклларига нисбатан фаол ҳаракатни ўзига қамраб олади. Бир қатор 

тадқиқотчилар, хусусан Г.У. Солдатова бағрикенглик чегаралари муаммосини 

толерантлик ва бепарволик, конформизм, лоқайдлик чегаралари муаммоси билан 

боғлайди. Чидамлилик ва бепарволик – бу бир-бирини инкор этувчи 

тушунчалардир, яъни чидамлилик муҳолифлик қилувчи бошқа позицияни, бошқа 

нуқтаи назарни эътироф этишни билдиради. Бунда индивид бошқа, иккинчи фикр 

билан ҳамжиҳат эмас, лекин унинг мавжудлик ҳуқуқини тан олади. 

Толерантликни  индеферентлик билан тенглаштириш, бошқани хуш кўрмаслик 

ҳиссини енгиб чиқиш зарурлигига олиб келиш мумкин, чунки бу ҳолатлар 

мулоқотнинг - зийраклик ва шеригига эътиборлилик, эмпатияни намоён этиш, 

атрофдагиларга нисбатан ҳайрихохлик каби муҳим таркибий қисмларини 

назардан четда қолдиради. Толерантлик пассив эмас, у активдир. Толерантликни 

позитив тушунишга унинг қарама-қаршилиги – ўзининг қарашлар тизими, 

турмуш тарзи, ўзи тегишли бўлган гуруҳи бошқа ҳаммадан юқори туришига 

қатъий ишонишга асосланган интолерантлик ёки чидамсизликни аниқлаш орқали 

эришилади. Ҳозирги замонавий психологик-фалсафий адабиётларда чидамлилик 

чегаралари ҳақидаги савол қуйидаги сабабларга кўра мунозарали муаммо бўлиб 

келмоқда: 

1. Толерантлик тушунчаси полимодал, ҳамма қабул қилган таърифи 

мавжуд эмас. 

2. Этик келиб чиқишига кўра «толерантлик» баҳоловчи категориядир. Биз 

ўзимизга, бошқа кишиларга, ўзимизнинг ва бошқаларнинг ҳатти-ҳаракатларига 

ҳамма тан олган позицияларга мос равишда баҳо берамиз. Масалан, муҳаббат, 

раҳм-шафқат, ҳамдард бўлиш ва бошқалар ҳамма тан олган ижобий 

қадриятлардир. Хоинлик, нафрат, ёвузлик ва шу кабилар номаъқул ҳатти-

ҳаракатлардир. Лекин бу қадриятлар ҳам етарлича мавҳумдир, шу туфайли уларга 

нисбатан чидамлилик чегарасини аниқлаш қийин. 

3. Қадриятлар ҳамма томонидан тан олинмаган бўлса, чидамлилик 

чегарасини аниқлаш янада қийинроқ бўлади. Эвтаназия, нажот учун ёлғон 

ишлатиш, аборт, қайтмас оғир патологияли беморлар ҳаётини сақлаб қолиш, 

жониворлар устида тажриба ўтказиш каби ижтимоий ҳодиса ва ҳатти-

ҳаракатларни «яхши-ёмон» нуқтаи назаридан баҳолаш қийин. 

4. Шахс учун муҳим бўлган қадриятлар муҳокама қилинаётганда 

толерантлик чегараларини аниқлашнинг аслида имкони йўқ. 

Толеранлик муаммоси мураккаб, толерантлик ундан ташқарида ўз 

аҳамиятини йўқотадиган ва барча ҳатти-ҳаракатлар мумкин бўлган чегарани узил-

кесил ўрнатадиган ягона ечимга эга эмас. 

Бу тушунчага ҳаммасидан кўра умумлаштирилган нуқтаи назар фалсафада 

тақдим этилган. А.И. Ильин толерантликни ўзгалар фикрига, хулқ-атворига ва 

эътиқодига чидам билан муносабатда бўлиш деб тушуниб, рус православ черкови 

анъаналарида доимо бошқа диний эътиқоддаги кишиларга нисбатан юқори 

толеранлик мавжуд, деб ҳисоблайди. 

Ю.А. Ищенко чидамлиликни «мулоқотнинг амалий меъёри» деб қарайди. 

У чидамлиликни шахснинг ўз-ўзини англаши борасида аҳамияти орта борадиган, 

унинг эса турмушнинг кескин ўзгаришлар содир бўладиган вақтда долзарблиги 

маълум бўладиган умуминсоний қадрият деб асослайди. В.О. Тишков фикрига 

кўра толерантлик шахснинг ўз-ўзини англаши, унинг фаолият ва мулоқотда бир 

бутунлиги билан боғлиқ. В.О. Тишков ўзининг «Толерантлик ҳақида» деган 

асарида толерантлик субъектини аниқлашга уриниб кўради. Субъект учун 

толерантлик «туғма гуруҳга оид ёки индивидуал хусусият эмас, балки 

конструкциялашга ва маълум шахсий ҳамда умумий қадриятлар, ахлоқ 

нормаларини амалга оширишга доимий ва йўналтирилган зўр бериб уринишдир». 

Миллий чидамсизлик муаммоларини ҳал қила туриб, И.Б. Гасанов 

толерантликни агрессивликнинг антиподи, деб атайди, ва неофрейдизм 

вакиллари: В. Райх, К. Хорни, Г. Маркузе, А. Миттерлих, Н. Браун, А. Баллок, 

Э. Фромм асарларига таянган ҳолда ушбу шахсий сифатларнинг ижтимоий 

боғлиқлигини асослаб беради, ҳамда агрессивлик - адоватнинг, толерантлик эса – 

тинчликсеварликнинг асосидир, дея хулоса қилади. 

В.М. Золотухин ўзининг «Толерантликнинг икки концепцияси» асарида  

«толерантлик» тушунчасининг моҳиятини таҳлил қила туриб, ижтимоий ҳаётнинг 

кўп ўлчамлилиги билан ҳисоблашган ва уни тан олган ҳолда, толерантликнинг 

фалсафий мазмунини аниқлайди. Унинг фикрига кўра, толерантлик бир томондан 

инсон фаолиятини бошқариб турадиган, дунёқарашнинг алоҳида турини 

шакллантирадиган ахлоқий принцип бўлса, иккинчи томондан – зиддият ва 

конфликтларни самарали ҳал қилишга имкон берадиган амалий инструментдир. 

Бағрикенглик тушунчаси лотинча “толерант” атамасига тўғри келиб, у 

«tоlеrane» (чидамоқ) сўзидан олинган. Толерантлик бирор нарсани, ўзгача фикр 

ёки қарашни, ўз шахсий тушунчаларидан қатъи назар, имкон қадар бағрикенглик 

ва чидам билан қабул қилишни англатади”. Турли дин ҳамда конфессия 

вакиллари эътиқодида ақидавий фарқлар бўлишига қарамай, уларнинг ёнма­ён ва 

ўзаро тинч­тотув яшашини англатади. 

Тоқатсизлик ва муросасизлик хилма-хил шаклларда намоён бўлади. Унинг 

ёрқин кўринишлардан бири камситишдир. “Таълим соҳасида камситишга қарши 

кураш тўғрисидаги Конвенсияда ушбу тушунчанинг мазмуни 

ойдинлаштирилганидан келиб чиққан ҳолда таълим соҳасидаги камситиш кенг 

маънодаги ижтимоий камситишнинг ўзига хос кўриниши эканини инобатга олган 

ҳолда унга ўзаро муносабатларда: 

– тенгликни таъминлашга тўсқинлик қилиш, бузиш ёки йўқ қилиш; 

– турли мезонлар, белгилар бўйича муайян тафовут, истисно, чеклаш ёки 

устунликларни юзага келтириш; 

– тенглик даражаси ва сифатини ижтимоий ҳаёт ва фаолиятнинг муайян 

доираси билан чеклаш; 

Реал воқелик кейинги пайтларда дунёнинг турли мамлакатларида ўзаро 

муносабатларда ётсираш, муросасизлик, тажовузкорлик, камситиш, куч ишлатиш 

ва зўравонлик кўринишлари кўпайиб бораётганини кўрсатмоқда. 

Бағрикенглик тушунчаси фалсафа, психология ва педагогика каби қатор 

фанлар доирасида, кўп ҳолларда “миллатлараро мулоқот маданияти” атамаси 

сифатида таҳлил этилганини таъкидлаш жоиз.  

ИҚТИДОРЛИ  ЁШЛАРНИ ТАРБИЯЛАШНИНГ МЕХАНИЗМЛАРИ 

 

М.Э.Мусаева  

ТВХТХҚТМОҲМ “Педагогика, психология ва 

 таълим технологиялари” кафедраси мудири 
 

Ш.У.Умарова  

Тошкент вилояти Зангиота тумани 11-мактаб ўқитувчиси 

 

Ҳозирги кунда инсоният ўта шиддатли ва мураккаб, тез суръатлар билан 

ривожланаётган бир даврда ўқувчи- ёшлар қобилиятларини англай олиш ва 

таълим олишга бўлган эҳтиёжларини қондириш долзарб ижтимоий-педагогик 

масала бўлиб, унинг ҳал қилиниши жамият истиқболини белгиловчи омиллардан 

биридир. 

Республикамизда  кейинги йилларда давр талабидан келиб чиқиб,  

иқтидорли ўқувчиларни аниқлаш, тарбиялаш ва ривожлантириш бўйича қуйидаги 

устувор йўналишларда тадқиқотлар олиб борилмоқда: таълим муассасаларида 

иқтидорли болалар билан ишлашнинг методологик асосларини 

такомиллаштириш, иқтидорли болалар таълим муассасалари ва умумий ўрта 

таълим мактабларида иқтидорли болалар билан ишлаш технологияларини ишлаб 

чиқиш; ёшлар интеллектуал ва ижодий қобилиятларини ривожлантириш; инсон 

ақлий ва маънавий потенциалини модулли таълим асносида такомиллаштириш. 

Маълумки таълим тизимида иқтидорли ўқувчиларни аниқлаш, педагогик 

жиҳатдан қўллаб-қувватлаш ва уларга таълим беришда учта ёндашувга 

таянилади:  

1. Иқтидорли ўқувчилар учун махсус ўқув дастурларини яратиш ва таълим 

муассасаларини ташкил этиш. 

